
Rau Cov Niam Txiv Xwb 
Cov Hauv Kev Tsev Neeg Tuaj Yeem Txhawb Nqa Lawv Cov Me Nyuam Txoj Kev Kawm Ntawv 

Nyeem ntawv ua ke 
Cov me nyuam uas nyeem ntawv tom tsev nrog lawv tsev neeg yuav kawm tau zoo dua hauv tsev kawm ntawv. Qhia rau koj cov me nyuam paub seb koj saib txoj kev nyeem ntawv muaj nqis npaum li cas los ntawm kev khaws cov phau ntawv zoo nyeem, cov ntawv muaj duab (magazine), thiab cov ntawv xov xwm tso rau hauv tsev. Cia kom lawv pom koj nyeem ntawv. Coj lawv mus rau tom lub tsev qiv ntawv saib thiab txhawb kom lawv ua daim npav nqiv ntawv saib. Cia cov me nyuam nyeem ntawv rau koj mloog, thiab tham txog cov phau ntawv. Piv txwv li nug tias: Phau ntawv hais txog dab tsi? Yog vim li cas tus neeg ho coj li ntawd? Nws yuav ua dab tsi txuas ntxiv mus? Cov tsev neeg uas hais ob hom lus yuav nyeem tau ua lawv hom lus thiab nug lawv cov nqe lus txog phau ntawv ib yam nkaus.

Nrhiav lwm txoj hauv kev los Pab Kom Koj Tus Me Nyuam Los Ua Ib Tug Neeg Nyeem Ntawv. Piav dab neeg rau koj cov me nyuam txog lawv tsev neeg thiab lawv cov kev coj yoog ntawm lawv haiv neeg. Qhia txog cov lus rau cov me nyuam thaum neb mus ub mus no – mus tom khw yuav khoom noj, mus tom khw nqa tshuaj, mus tom chaw txhab roj, thaum tsav tsheb. Txhawb kom koj cov me nyuam sau ntawv rau niam tais yawm txiv los sis pog yawg thiab lwm cov txheeb ze.

Paub txog cov qauv kawm hauv qeb kawm rau koj tus me nyuam 
Minnesota tau tsim tus qauv kawm hauv qeb kawm rau tag nrho cov qeb kawm los npaj lawv mus kawm ntawv qib siab los sis mus ua hauj lwm. Piv txwv li, koj cov me nyuam yuav tsum tau paub nyeem ntawv thiab ua zauv txog li cas thaum lawv txog qib kawm plaub? Txog qeb kawm yim? Hos hais txog keeb kwm, kev kawm tshawb fawb (science), kev kawm yeeb yam, kev kawm txog neeg thiab toj roob hauv pes txhua yam (geography), thiab lwm hom lus? Nug koj tus me nyuam tus kws qhia ntawv seb lawv xeem tau zoo li cas hauv xeev tus qauv kawm thiab seb koj yuav ua tau dab tsi los txhawb koj tus me nyuam txoj kev kawm tom tsev.

Nrog koj tus me nyuam cov kws qhia ntawv sib txuas lus
Cov niam txiv yuav tos tsis tau kom txog thaum cov tsev kawm ntawv qhia rau lawv seb lawv cov me nyuam kawm ntawv mus zoo li cas. Cov tsev neeg uas paub txog seb lawv cov me nyuam kawm ntawv tau zoo li cas hauv tsev kawm ntawv muaj cov me nyuam uas kawm ntawv mus tau zoo. Nquag sib txuas lus ob peb zaug nrog koj tus me nyuam cov kws qhia ntawv seb lawv kawm ntawv mus zoo li cas lawm. Cov niam txiv yuav mus xyuas tau lub tsev kawm ntawv, mus koom cov rooj sib tham nrog tus kws qhia ntawv thiab nrog cov kws qhia ntawv tham hauv email, xov tooj los sis tim ntsej tim muag. Xyuas kom paub koj cov me nyuam cov kws qhia ntawv lub npe, cov thawj coj hauv tsev kawm ntawv lub npe, thiab cov kws sab laj lub npe. 

Cov tsev neeg tseem yuav ua tau hauj lwm nrog cov tsev kawm ntawv kom los tsim ib co hauv kev tshiab los muab kev koom tes kom ntau zog. Cov niam txiv yuav tsim tau ib tug xov tooj hu tuaj muab kev pab txog cov ntawv nqa coj los ua tom tsev; mus ua hauj lwm pub dawb hauv txoj kev txhim kho lub tsev kawm ntawv thiab hauv cov pawg muab kev txiav txim, pab tsim ib co chaw muab kev pab rau tsev neeg, pab ua cov neeg cob qhia, thiab pab thaum lub sij hawm me nyuam tawm mus ua si nraum zoov los sis lub tsev kawm ntawv ib lub koom txoos seev cev.

Qhia pom tias muaj cov kev cia siab ntau rau cov me nyuam uas yog muab lawv rau npe kawm rau cov chav kawm uas nyuaj
Koj yuav nrog cov me nyuam tham tau txog qhov tseem ceeb ntawm kev tsim thiab ua kom tau cov kev nyuaj hauv tsev kawm ntawv. Qhia rau cov me nyuam tias kev rau siab thiab txhawb lawv tus kheej mus kom deb yog tib txoj kev rau lawv los paub txog lawv lub peev xwm. Muab kev cia siab thiab txhawb kom cov me nyuam mus kawm cov chav kawm uas nyuaj xws li, kawm lej duab (geometry), kaw khes mis (chemistry), kawm thev naus laus zis khoos phis tawj, hom lus ob, kos duab, thiab cov chav kawm siab. Txhawb kom cov me nyuam ua li qhov lawv ua tau. Tswj kom muaj kev cia siab ntau. Cov kev tshawb nrhiav tau pom tias cov me nyuam yuav ua kom tau raws li niam txiv thiab tus kws qhia ntawv hauv chav kawm cov kev cia siab.

Siv cov cuab yeej xov xwm tshaj lij
Cuab yeej xov xwm yog ib qho uas yuav hloov tau cov me nyuam lub neej thiab qhov lawv tos txais lwm tus neeg. Siv twj txheej kom ntse los ua cov kev tham txog cov cwj pwm los sis cov sij hawm uas ua tau muaj kev hwm thiab txhawb cov tsev neeg qhov uas lawv saib muaj nqis. Cov tsev neeg yuav txwv tau lub sij hawm saib ntawm lub duab iav (screen) thiab pab cov me nyuam xaiv cov uas muaj kev cob qhia los sis cov kev ua kis las uas tsim nyog rau lub hnub nyoog.

Tsim tsev neeg ib txoj kev uas niaj hnub ua nrog rau lub sij hawm tseg los ua cov ntawv nqa coj los ua tom tsev 
Cov kev tshawb fawb pom tias cov tub ntxhais kawm ntawv uas kawm ntawv tau zoo mas muaj cov niam txiv uas tsim thiab tswj ib txoj kev uas tsev neeg niaj hnub ua hauv tsev. Xyuas kom koj tus me nyuam mus kawm ntawv txhua hnub. Tsim ib lub sij hawm zoo li qub tas li los ua cov ntawv nqa coj los ua tom tsev txhua tav su lossis hmo ntuj, tseg ib lub sij hawm hauv ib qho chaw uas ntsiag to thiab taws teeb kom pom kev, thiab txhawb kom cov me nyuam los saib ntawv. Cov kev niaj hnub ua feem ntau muaj cov sij hawm los ua dej num, noj mov ua ke, thiab mus pw raws lub sij hawm uas tau teem tseg. 

Tham nrog koj cov me nyuam hluas thiab – tsis tas li ntawv mloog lawv tham, thiab
Kev pab kom koj tus me nyuam loj hlob tau zoo, muaj kev hlub tshua thiab muab dej num cob mas nws yog ib qho nyuaj tsis hais muaj tsawg xyoo. Lub Teej Tshawb Nrhiav tau muaj ib daim ntawv uas muaj kev Soj Ntsuam Txog Kev Loj Hlob (Developmental Assets) hais rau ib pawg hnub nyoog twg, ua Lus As Kiv thiab Lus Mev uas qhia txog ib co kev zoo los pab thiab txhawb nqa cov me nyuam txoj kev vam meej hauv tsev kawm ntawv thiab hauv lub neej. 

Tham ncaj qha nrog koj cov me nyuam, tshwj xeeb koj cov me nyuam hluas, txog cov kev phom sij ntawm tshuaj vwm thiab dej caw thiab cov kev muaj nqi uas koj xav kom lawv tau. Ua ib qho piv txwv zoo. Thiab mloog seb koj cov me nyuam muaj dab tsi hais ntxiv. 

Nug koj cov me nyuam “Hnub no mus kawm ntawv zoo li cas?” Tiam sis nug txhua hnub. Qhov no yuav qhia tau rau koj tus me nyuam meej meej tias lawv cov hauj lwm tom tsev kawm ntawv tseem ceeb rau koj thiab koj xav kom lawv kawm tau ntawv.

Siv cov kev pab hauv zej zos 
Cov dej num uas txhawb nqa los ntawm cov koom haum hauv lub zej zos thiab koom haum teev ntuj mas muab ib co zoo sij hawm rau cov me nyuam thiab lwm cov neeg hauv tsev neeg los sib koom ua ke hauv kev sib txuas lus thiab kev kawm. Cov chaw muab kev pab hauv zej zos uas hais txog tsev neeg tej zaum yuav muaj cov kev kho mob, kev pab vaj tse, kev kawm ntawv rau cov laus, kev  kawm ntaub ntawv rau tsev neeg, thiab kev tawm tswv yim txog kev nrhiav hauj lwm. Cov tsev neeg yuav rov txhawb zog rau lawv cov me nyuam txoj kev kawm los ntawm qhov mus ua ke tom cov tsev qiv ntawv saib, cov tsev ceev teej tug (museums), cov koom txoos nqua yas suab dawb, thiab cov koom txoos txog haiv neeg.	

